
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը).
Հայաստանի Հանրապետության կառավարության 2022 թվականի հունիսի 30-ի № 985-Ն որոշման համաձայն Փարիզ-2024 օլիմպիական խաղերին լավագույնս նախապատրաստվելու նպատակով բարձր արդյունքներ ցուցաբերած մարզիկներին, մարզիչներին և բժիշկներին ու մերսողներին 2022 թվականի հունիսի 1-ից սկսած ամեն ամիս տրամադրվում է սպորտային նպաստ: Հաշվի առնելով 2023 թվականի ընթացքում մարզկների ցուցաբերած բարձր արդյունքները՝ անհրաժեշտ է ևս 17843.9 հազար դրամ լրացուցիչ գումար՝ սպորտային նպաստի տրամադրումը մինչև 2023 թվականի տարեվերջ իրականացնելու համար:
  Ընթացիկ իրավիճակը և խնդիրները.
Հայաստանի Հանրապետության 2023 թվականի պետական բյուջեով «1041. Մեծ նվաճումների սպորտ» ծրագրի 12007. «Ամառային օլիմպիական խաղերին նախապատրաստվելու նպատակով  ֆինանսական աջակցության տրամադրում» միջոցառմանը հատկացված է 550  500 000 (հինգ հարյուր հիսուն միլիոն հինգ հարյուր հազար) ՀՀ դրամ գումար: Ելնելով ցուցաբերած նոր արդյունքներից, տարվա ընթացքում նպաստի շահառուների ցուցակը ենթարկվել է փոփոխության և Հայաստանի Հանրապետության կառավարության 2022 թվականի հունիսի 30-ի № 985-Ն որոշման համաձայն սպորտային նպաստի շահառու են հանդիսացել հոկտեմբեր ամսին առավելագույնը՝ թվով 107 մարզիկ, 88 անձնական մարզիչ, 50 հավաքականի մարզիչ, բժիշկ և մերսող: Հաշվարկների արդյունքում անհրաժեշտ է լրացուցիչ գումարի հատկացում՝ սպորտային նպաստի տրամադրումը 2023 թվականի սեպտեմբերից մինչև 2023 թվականի տարեվերջ իրականացնելու համար: 
Տարվա ընթացքում գումարի ավելացումը պայմանավորված է շահառուների կողմից բարձր արդյունքների ձեռքբերմամբ:
Հրամանները կցվում են:
Կարգավորման նպատակը և բնույթը.
Անհրաժեշտություն է առաջացել Հայաստանի Հանրապետության պետական բյուջեում կատարել վերաբաշխում և Հայաստանի Հանրապետության կառավարության 2022 թվականի հունիսի 30-ի № 985-Ն որոշման համաձայն Փարիզ-2024 օլիմպիական խաղերին լավագույնս նախապատրաստվելու նպատակով բարձր արդյունքներ ցուցաբերած մարզիկներին, մարզիչներին և բժիշկներին ու մերսողներին 2023 թվականի ընթացքում սպորտային նպաստ տրամադրելու համար: 
Բացի հաստատված հրամաններից, հիմք ընդունելով ցուցաբերած արդյունքները անհրաժեշտ է կատարել վերահաշվարկ և մասնավորապես.
 հուլիս ամսին ցուցաբերած արդյունքների համար՝ օգոստոսի 1-ից ամսական  վճարելու նպատակով շահառուների ցուցակում ավելացնել Եվրոպայի երիտասարդների առաջնություն – 2 մարզիկ 1-ին տեղ, 1 մարզիկ 2-րդ տեղ, 4 մարզիկ 3-րդ տեղ, Երիտասարդների անձնական մարզիչ – 10 անձ: 
Օգոստոս ամսին ցուցաբերած  արդյունքների համար՝ սեպտեմբերի 1-ից  վճարելու նպատակով Աշխարհի երիտասարդների առաջնություն – 1 մարզիկ 1-ին տեղ, 1 մարզիկ 2-րդ տեղ, 1 մարզիկ 3-րդ տեղ, Եվրոպայի երիտասարդների առաջնություն –3 մարզիկ 2-րդ տեղ, 4 մարզիկ 3-րդ տեղ, Մեծահասակների անձնական մարզիչ՝ 1 անձ, Մեծահասակների հավաքականի մարզիչ՝ 1 անձ, Մեծահասակների հավաքականի երկրորդ մարզիչ՝ 1 անձ: Երիտասարդների անձնական մարզիչ՝ 4 անձ, Պատանիների հավաքականի երկրորդ մարզիչ՝  1 անձ, Մերսող՝ 1 անձ:
Սեպտեմբեր ամսին ցուցաբերած արդյունքների համար՝ հոկտեմբերի  1-ից վճարելու նպատակով Ծանրամարտի աշխարհի մեծահասակների առաջնություն՝ 1 մարզիկ 2-րդ տեղ,  հունահռոմեական ըմբշամարտի  մեկ  վարկանիշ,  ձյուդո  Եվրոպայի երիտասարդների առաջնություն՝ 1 մարզիկ 3-րդ տեղ,  երիտասարդների անձնական մարզիչներ՝ 1 անձ, ձյուդոյի   երիտասարդների գլխավոր մարզիչ 1 անձ և հավաքականի երկրորդ մարզիչ 1 անձ:  
Միաժամանակ հայտում եմ, որ ներկայումս ՀՀ ԿԳՄՍ նախարարության կողմից շրջանառվում է 2022 թվականի հունիսի 30-ի № 985-Ն որոշման մեջ փոփոխություններ կատարելու մասին որոշման նախագիծ և նոյեմբեր և դեկտեմբեր ամիսների գումարը հաշվարկվել է համաձայն շրջանառվող ՀՀ կառավարության որոշման նախագծի: 
[bookmark: _GoBack]Հաշվարկը կցվում է:
Գումարը նախատեսվում է հատկացնել ՀՀ կրթության, գիտության, մշակույթի և սպորտի նախարարության 1162. Գիտական և գիտատեխնիկական հետազոտությունների ծրագիր» ծրագրի «11005. «Գիտական և գիտատեխնիկական պայմանագրային (թեմատիկ) հետազոտություններ» միջոցառման համար նախատեսված գումարից և պահանջվող 17843.9 հազար դրամը ուղղել «1041. Մեծ նվաճումների սպորտ» ծրագրի 12007. «Ամառային օլիմպիական խաղերին նախապատրաստվելու նպատակով  ֆինանսական աջակցության տրամադրում» միջոցառումանը: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը կառաջացնի Հայաստանի Հայաստանի Հանրապետության 2023 թվականի պետական բյուջեում  լրացուցիչ ծախս:
Իրավական ակտի կիրարկման դեպքում ակնկալվող արդյունքը.
 	Հայաստանի Հանրապետության կառավարության 2022 թվականի հունիսի 30-ի № 985-Ն որոշմամբ ամրագրված դրույթները  պատշաճ կկատարվեն և «Փարիզ-2024» օլիմպիական խաղերին նախապատրաստվող հավաքականների մարզիչները, մարզիկները և բժիշկները ու մերսողները սեպտեմբերից մինչև 2023 թվականի ավարտը կստանան սպորտային նպաստը: Ակնկալվում է Հայաստանի Հանրապետության մարզիկների կողմից օլիմպիական խաղերի ուղեգրերի նվաճում և բարձր մակարդակով մասնակցություն «Փարիզ-2024» օլիմպիական խաղերին, մեդալների նվաճում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ.
· «Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։»:
· «Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։»:
«Հայաստանի վերափոխման ռազմավարություն 2050»-ից՝ մեջբերում. «ՏԵՍԼԱԿԱՆ – ՆՎԱՃԵՆՔ 25 ՕԼԻՄՊԻԱԿԱՆ ՈՍԿԵ ՄԵԴԱԼ»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան: 

